
Көптілеуқызы Е.

                                        «Қыз – елдің арайы»

     Астана қаласы Жастар саясатын қолдау мемлекеттік қорының ұйымдастыруымен «Қыз – елдің арайы» атты сайыс өтті. «Жастар» сарайында өткен сайысқа Астана қаласының жоғары және орта оқу орындарынан іріктелген 10  қыз қатысты.

       Ұйымдастырушылардың айтуынша, шараның басты мақсаты - өскелең ұрпақты қазақ тілін, мәдениетін, ұлттық дәстүрлері мен қазақ халқының салтын құрметтеуге тәрбиелеу. Ақылына көркі сай, өз тарихын, салт-дәстүрі мен мәдениетін құрметтейтін қазақ қызының жарқын бейнесін қалыптастыру.

      Осындай талапшыл да талғампаз сайыс нәтижесінде Еуразия ұлттық университетінің 1 курс студенті Жаңылсын Жетібаева бас жүлдені жеңіп алды. Қазақ ұлттық өнер университетінен келген Арайлым Рамазанова 1-орынды иеленсе, Қазақ технология және бизнес университетінің студенті Ақерке Төлеген 2-орын алды. С.Сейфуллин атындағы Қазақ ұлттық агротехникалық университетінің білімгері Перизат Серік 3-орынды қанағат тұтты.
